
Bøkur og annað tilfar
– bæði innan og uttan skúlagátt

Loysunar-
orðið: ………………………………………

Navn: ………………………………………………………

Bústaður:   ………………………………………………

Bygd/býur: ………………………………………………

Hvønn fríggjadag
er krossorðagáta í blaðnum. Drigið verður millum røttu 
innsendu loysnirnar. Vinningurin er ein bók frá Bóka
deild Føroya Lærarafelags ella Føroya Skúlabókagrunni. 
(Krossa av á listanum høgrumegin, hvørja tú best kundi 
hugsað tær).
	 Fyri at verða við í dráttinum um vinningin, má loys
unarorðið vera okkum í hendi í seinasta lagi hósdagin. 
Vinnarin verður saman við loystu gátuni kunngjørdur í 
blaðnum fríggjadagin.
	 Sendið loysunarorðið til: Sosialurin, Box 76, 110 Tórs
havn – og viðmerkið »Krossorðagáta nr. …« á bjálvan.

	 Uni Mortensen	 	 	 	 	
	 Við Dalsá	 	 	 	 	
	 Øravík

Vinnari:

Lesið føroyskt – hugsið føroyskt!

Frá BÓKADEILD
FØROYA LÆRARAFELAGS:

1	 Okkara kokkar – Gudmund Gudmundsson
1	Grund 1 – Steinbjørn B. Jacobsen

1	Ein farri av kolvetni – Marjun Kjelnes
1	Veður og tíðindi í Føroyum 1875–2002	
	  – Petur Skeel Jacobsen og Finnbogi Ísakson

Frá FØROYA
SKÚLABÓKAGRUNNI:

1	 Heimsatlas
1	 Føroysk Flora – Jóhannes Jóhansen
1	 Havið – Bogi Hansen
1	 Heimsins lond
1	 Grót og steinar – Martin Heinesen týddi

Loysnin frá seinastu viku
Loysunarorðið: SILDAGARN

Loysnin: SILDAGARN

KROSSORÐHarry Potter og 
hálvblóðsprinsurin 
er mest lænta bókin
Býarbókasavnið í Havn hevur gjørt upp, 
hvussu nógv tilfar er lænt út á kommunalu 
bókasøvnunum í farna ári

BÓKASAVN
Tíðindaskriv

Tølini er fyri Býarbókasavnið, skúlabókasøvnini og Kolla­
fjarðar bygdar- og skúlabókasavn í 2006.

Barnabókasavnið og skúlabókasøvnini hava tilsamans 
lænt út uml. 50.000 bøkur, ljóðbøkur, dvd-filmar. Afturat 
hesum kann so leggjast tað tilfarið, sum verður brúkt til 
evnisviku, og verkætlanararbeiði.

Mest lænta barnabókin til stór børn var: Harry Potter og 
hálvblóðsprinsurin. Mest lænta barnabók til minni børn 
var: Egner, Thorbjørn: Klintrimús og hini djórini í Vall­
bakkaskóginum. Mest lænta myndabók, ætlað børnum 
undir skúlaaldur var: Oskarsson, Bárður: Ein hundur, ein 
ketta og ein mús.

Vaksnamannabókasavnið hevur tilsamans lænt út uml. 
56.000 bøkur, ljóðbøkur og dvd-filmar. 

Mest lænta skaldsøga fyri vaksin var: Jóanes Nielsen: 
Glansbílætasamlararnir, og mest lænta yrkisbókin fyri 
vaksin var: Árni Dahl: Navnabókin.

84.584 vitjaðu Býarbókasavnið í 2006.  Nógv av hesum, 
børn og vaksin, vitja bókasavnið uttan at læna tilfar heim 
við. Barnagarðar og foreldur koma við børnum og hugna 
sær við upplestri ella siga frá søgum. Størri børn sita og 
lesa á barnabókasavnium ella spæla teldu. Júst nú í mars 
hevur bókasavnið fingið eina barnasíðu burturav til børnini 
at leita í, sí  HYPERLINK ”http://www.byarbok.fo” www.
byarbok.fo 

Nógv vaksin vitja bókasavnið fyri at nýti teldurnar ella 
at lesa bløð og ávísir. Bókasavnið hevur øll føroysk bløð 
og tíðarrit og eitt úrval av útlendskum bløðum og tíðar­
ritum.

Hóast trongar umstøður er Býarbókasavnið nú vorðið 
eitt stað, har fólk steðga á og hugna sær. 

Rørslutarnað fáa nú eisini komið á Býarbókasavnið, tí 
um várið 2006 fekk bókasavnið loksins eina lyftu, sigur 
Anna Brimnes á Býarbókasavninum í Havn. 

Tey ungu hjá Mið­
flokkinum havt 
aðalfund
Leygardagin 17. mars høvdu Ung fyri Miðflokkin aðalfund 
á Sjómansheiminum í Klaksvík. Skráin var smb. viðtøk­
unum. Umleið 20 ung vóru møtt til fund.

Karsten Hansen luttók, og greiddi hann frá sínum polit­
iska lívi og tilgongdini viðv. §266b og teir tankar hann 
gjørdi sær undir og eftir viðgerðina. Eisini hevði hann eina 
áheitan til tey ungu um at gera seg galdandi og standa upp 
fyri teimum etisku virðunum.

Eisini var formansfrágreiðing, har nevndin greiddi frá 
virkseminum síðan seinasta eykaaðalfund.

Nakrar viðtøkubroytingar vóru lagdar fram, og blivu 
hesar góðkendar.

Nevndarval var á skránni, og eftir valið, sær nevndin 
soleiðis út:

Arni Abrahamsen, Skipanes – formaður
Tóri Højgaard, Rituvík – næstformaður
Rut M. í Grund, Syðrugøta – skrivari
Signar á Fríðufløtum, Strendur – kassameistari
Eva Sofía Lilaa, Saltangará – Nevndarlimur
Eykalimir eru:
Maria Højgaard, Toftir
Rani á Borg Eyðunsson, Tórshavn

- Nevndin legði fram ætlanir um framtíðarvirksemið, og 
tók fundurin undir við teimum. Ætlanin er at felagið skal 
gerast munandi meira virkið, enn tað hevur verið seinastu 
árini. Við tað at valár er, vónar felagið at kunna gera ein 
munagott arbeiðið hetta fram til valið, sigur Arni Abra­
hamsen, formaður í UfM.


